
Kichik tadqiqot

Bizning asrimizda chet tillarni bilish va o‘rganish 
jahon madaniyati bilan tanishish imkoniyatini beradi, 
ko‘pgina davlatlar o‘rtasidagi munosabatlarni rivojlan-
tiradi, undan tashqari, Internet-resurslardan mum-
kin qadar to‘liq foydalanishga yordam beradi. Bizning 
davrimizda Internet-resurslar ham o‘qituvchining, ham 
o‘quvchining umumiy axborot madaniyatining bir bo‘la-
gi hisoblanadi. Internet har bir o‘quvchining shaxsiy 
faoliyat doirasini kengaytirib, bir dars mobaynida sifatli 
materiallar yetkazib berish tezligini oshiradi. Internetni 
ta’lim jarayoniga integratsiyalash, undan chet tillarni 
o‘qitish jarayonida ta’lim va tarbiya berishda foydalan-
ish dolzarb bo‘lib, ko‘p maqsad va vazifalarni amalga 
oshirishda yaxshi yordam beradi.

Shundan kelib chiqib, zamonaviy o‘qituvchi texnik 
vositalarni bilishi va ulardan dars jarayonida foydalana 
olishi zarur. Hozirgi zamonda o‘qituvchi uchun dolzarb 
bo‘lgan texnologiyalardan biri WebQuest ta’lim tex-
nologiyasi bo‘lib, mazkur maqolaning asosiy maqsadi 
ham undan umumta’lim maktablarida foydalalangan 
holda o‘quvchilar og‘zaki nutqini oshirish va ularga til 
o‘rganishda motivatsiya berishdir. Ushbu texnologiyan-
ing asosiy xususiyatlari shundaki, birinchidan, bu tex-
nologiyadan foydalanish uchun Internet kerak bo‘ladi, 
chunki WebQuestning o‘zi va uning vazifalarini bajar-
ish tarmoq resurslarisiz mumkin emas. Ikkinchidan, 
texnologiya o‘quvchilarning zaruriy vazifalarni mustaqil 
bajarishini talab etadi. Uchinchidan, topshiriqlarni mu-
vaffaqiyatli bajarish uchun o‘quvchilarning birlashishini 
taqozo etadi. To‘rtinchidan, vazifa qandaydir rol bajar-
ish orqali amalga oshiriladi, ya’ni bunda vazifani baja-
ruvchiga bir qancha rollar taklif etiladi, masalan, anali-
tik, jurnalistik, skeptik, teoretik va boshqa rollar bo‘lishi 
mumkin, va bu rollar mustaqil ravishda tanlanadi. Rol 
variantlari va ularning xususiyatlari ushbu texnologi-
yaning muallifi tomonidan belgilanadi va veb-saytning 
tegishli sahifasiga joylashtiriladi. Beshinchidan, bu tex-
nologiya blok strukturasiga ega. Ushbu strukturaning 
elementlari: 1) kirish; 2) vazifa; 3) bajarish jarayoni; 4) 
resurslar; 5) baholash; 6) xulosa; 7) foydalanilgan ad-
abiyotlar; 8) o‘qituvchining sahifasi. Vazifani bajaruvchi-
lar ushbu elementlardan ketma-ketlikda o‘tishlari kerak 
bo‘ladi. Har bir elementning mazmuni muallif tomonidan 
ssenariyni yozish davrida o‘ylab chiqiladi. Ssenariyda 
yuqorida keltirilgan elementlar muallifning maqsadiga 
qarab o‘zgarishi va, zarur bo‘lganda, qo‘shimcha ele-
mentlar qo‘shilishi ham mumkin bo‘ladi.

WebQuest texnologiyasidan foydalanib Bo‘stonliq 
tumani umumta’lim maktablari yuqori sinf o‘quvchilar-
ining ingliz tilidan og‘zaki nutqini rivojlantirish va tajri-

OG‘ZAKI NUTQNI RIVOJLANTIRISHGA QARATILGAN WEBQUEST 
VAZIFALARINI 11-SINF O‘QUVCHILARIDA QO‘LLASH

ba-sinov ishlarining dars sifatiga bo‘lgan ta’siri natijalari 
kuzatildi. Dissertatsiya ishining oldiga qo‘yilgan ma-
qsad va vazifalar (og‘zaki nutqni rivojlantirishda nazorat 
va tajriba guruhlari o‘rtasidagi farqlarni aniqlash va sol-
ishtirish; tanlangan umumta’lim maktablari tajriba gu-
ruhlari o‘tasidagi farqlarni aniqlash)ga erishish uchun 
o‘quvchilar faoliyati va yutuqlarini aniqlashda og‘zaki 
nutqni rivojlantirishga qaratilgan “pre-post” testlar o‘tka-
zildi. Tajriba-sinov ishlari uchun Bo‘stonliq tumanidagi 3 
ta umumta’lim maktablarining 10–11-sinflari – 1-sinfdan 
ingliz tili o‘rgangan 15–16 yosh oralig‘idagi 214 nafar 
o‘quvchi tanlab olinib, tajriba va nazorat guruhlariga 
bo‘lindi va 2022–2023-o‘quv yilining birinchi yarmida 
tajriba olib borildi:

1-maktab 2-maktab 3-maktab
10-
sinf

11-
sinf

10-
sinf

11-
sinf

10-
sinf

11-
sinf

Umumiy 
ishtirokchilar 41 40 21 19 36 17

Nazorat 
guruhlari 18 21 21 19 18 8

Tajriba 
guruhlari 23 19 21 19 18 9

Jami 214

Tajriba-sinov davomida WebQuest vazifalaridan 
foydalish uchun o‘quvchilardan Internet aloqasi mavjud 
gadjetlar, kompyuter va Internet aloqasi talab etildi.

Tajriba-sinov uchun ishlab chiqilgan WebQuest 
vazifasi 11-sinf “Prepare” darsligidagi “Extreme weath-
er” mavzusiga moslashtirilib, “The 3 ‘R’s” deb nomlandi. 
“The 3 ‘R’s” konsepti Ga‘rb davlatlariga xos bo‘lib, bun-
da atrof-muhitni asrash va himoya qilish global mua-
mmoning yechimi hisoblanishi bois maktab yoshidan 
boshlab shu tushuncha singdirib boriladi. Bu tushun-
chadagi 3 ta “R” “Reduce, Reuse, Recycle”ni bildiradi 
(Reduce – iste’molda foydalanilayotgan mahsulotlarni 
kamaytirish va isrof qilmaslik; Reuse – ishlatilgan mah-
sulot va materiallarni tashlab yubormasdan qayta foy-
dalanish; Recycle – mahsulotlarni qayta ishlab chiqib 
foydalanish uchun yangi mahsulotga aylantirish).

WebQuest vazifasiga kelsak, u odatiy WebQuest 
strukturasidan boshqacha tuzilib, quyidagilarni o‘z ich-
iga oladi: Introduction; Karaoke time; Task; Process; 
Roles; Resources; Questions; Practice; Project work; 
Evaluation; Conclusion.

11-sinf uchun WebQuest vazifasi 10-sinf WebQuest 
vazifasi singari BookWidgets.com platformasida yaratil-

di. Tajriba-sinov uchun Bo‘stonliq tumanidagi umum-
ta’lim maktablarining 11-sinf o‘quvchilari (47) tanlandi. 
Har bir maktabda 1 ta nazorat va 1 ta tajriba-sinov gu-
ruhlari tayinlandi. Ular uchun ishlab chiqilgan tajriba-si-
nov WebQuest vazifasi hozirgi dunyo muammolaridan 
biri – yer yuzi va atrof-muhitning ifloslanishi va bu mua-
mmoning yechimlariga bag‘ishlanib, o‘quvchilarning 
yoshlikdan atrof-muhit haqidagi bilimlarini kengaytirish 
maqsad qilindi. Atrof-muhit ifloslanishi muammosin-
ing asosiy yechimlaridan biri 3 ta “R” (Reduce/Reuse/
Recycle) bo‘lib, unga bag‘ishlangan WebQuest ham 
“The 3 ‘R’s” deb nomlandi va 5 ta darsga rejalashtirilib 
amalga  oshirildi. Bu o‘qituvchi va ota-onalar bolalar-
ga 3 “R” oltin qoidasi, ya’ni Reduce/Reuse/Recycle ni 
amaliyot va kundalik hayotda qo‘llash javobgarligini 
singdirishda juda muhimdir. Iste’mol qilinayotgan mah-
sulotlar va materiallardan unumli foydalanib borish ona 
zaminimizning hech bo‘lmaganda yuzasini asrashda ul-
kan hissa qo‘shishi nuqtayi nazaridan ushbu oltin qoid-
aning sekin-asta o‘quvchilar o‘ngiga singdirib borilishi 
maqsadga muvofiq.

Boshida ushbu qoidalarga amal qilish birmuncha qi-
yin bo‘lishi mumkin, lekin o‘qituvchi va ota-onalarning 
yordami bilan WebQuestdagi video va mashqlarni ba-
jarish o‘quvchilarga ushbu qoidani tushunish va amal-
da qo‘llashda yordam bo‘ladi. Bu oddiy vazifalarning 
kundalik vazifalar qatoridan joy olishi atrof-muhit muho-
fazasi uchun qo‘yilgan ulkan qadamdir.

“The 3 ‘R’s” WebQuest vazifasi maktablarda haftasi-
ga 1 marta o‘tkazildi va kuzatildi. WebQuest texnologi-
yasi yordamida darslarga Internet-texnologiyalar va 
gadjetlardan foydalanishlar kiritildi, natijada, o‘quvchilar 
ingliz tilini o‘rganishda motivatsiya olib, Internet may-
donida ishlash, katta hajmdagi ma’lumotlar ichidan 
o‘zlariga zarurlarini aniqlash va ulardan foydalanish 
ko‘nikmalarini oshirishdi; atrof-muhit muammolari bilan 
tanishib, o‘z fikrlarini bildirishdi.

WebQuest vazifasi natijalarini tahlil qiladigan 
bo‘lsak, birinchi navbatda, o‘quvchilar bilimi oldindan 
tekshirib ko‘rildi, natijalari WebQuestdan keyingi natija 
bilan solishtirildi.

WebQuest vazifalarining o‘quvchilar tomonidan qa-
nchalik bajarilganligi aniq mezonlar asosida baholandi: 
3 ball – a’lo; 2 ball – yaxshi; 1 ball – qoniqarli deb bel-
gilandi.

3 ball – WebQuest vazifasining barcha bosqichlari-

da faol qatnashib, o‘z og‘zaki nutqlarini yaxshi ko‘rsat-
gan o‘quvchilarga;

2 ball – WebQuest vazifalarida qatnasha olgan va 
berilgan vazifalar bo‘yicha ozgina gapirgan o‘quvchilar-
ga; 

1 ball – WebQuest vazifalarida to‘liq qatnasha olma-
gan, yoki to‘liq og‘zaki nutq bo‘yicha vazifalarni bajara 
olmagan o‘quvchilarga berildi.

WebQuest texnologiyasi yordamida o‘quvchilar 
og‘zaki nutqini rivojlantirishning samaradorlik darajas-
ini aniqlash bo‘yicha o‘tkazilgan tajriba-sinov ishlarida 
tajriba va nazorat guruhlarining o‘rtacha o‘zlashtirish-
lari Pearson x-kvadrat matematik-statistik tahlil metodi 
ko‘magida solishtirildi.

Ingliz tili darslarida yuqori sinf o‘quvchilarining 
og‘zaki nutq ko‘nikmasini WebQuest texnologiyasidan 
foydalanib rivojlantirish yuzasidan o‘tkazilgan tajriba-si-
nov ishlari va ularning natijalari bo‘yicha quyidagicha 
xulosaga kelindi:

1. Ingliz tili darslari jarayonida og‘zaki nutqni rivo-
jlantirishga qaratilgan WebQuest texnologiyasi asosida 
vazifalar tayyorlandi, tanlangan mavzular o‘quvchilarn-
ing qiziqishi va dunyo miqiyosida muammo bo‘lib ke-
layotgan jihatlarga qaratildi. Vazifalarning asosiy ma-
qsadi yuqori sinf o‘quvchilarida ingliz tilini o‘rganishga 
bo‘lgan motivatsiya va kreativlikni oshirishdan iborat 
bo‘ldi.

2. Tajriba-sinov ishlarini olib borishdan oldin o‘qu-
vchilarning ingliz tili darajalari aniqlandi, buning uchun 
ular bilan test va suhbat (savollarga javob berish) olib 
borildi va natijalar tahlil qilindi.

3. Tajriba-sinov jarayonida o‘quvchilarda WebQuest 
vazifalari uchun tayyor Internet-resurslardan to‘g‘ri foy-
dalanish va katta hajmdagi ma’lumotlar ichidan zarur 
bo‘lganlarini aniqlab foydalanish kabi ko‘nikmalar rivo-
jlantirildi. Buning uchun ulardan tahlil qilish va tanqidiy 
fikrlash talab etildi.

4. Dars jarayonlarida WebQuest texnologiyasi, 
zamonaviy texnologiyalar va Internet-resurslardan foy-
dalanib nafaqat ingliz tili, balki boshqa fanlardan ham 
darslar tashkillashtirilsa, o‘quvchilarning o‘zlashtirishi 
bir muncha samarali bo‘ladi. O‘z navbatida, o‘quvchi-
larda motivatsiya va qiziqish oshadi. WebQuest tex-
nologiyasiga asoslanib ishlab chiqilgan vazifalar mo-
slashuvchan bo‘lib, ta’lim jarayonining istalgan qismida 
qo‘shib olib borilishi mumkin.

